
<<Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկին գույք ամրացնելու մասին>> Հայաստանի Հանրապետության կառավարության որոշման նախագծի

	
	Անհրաժեշտությունը

	
	Հայաստանի Հանրապետության առողջապահական համակարգի օպտիմալացման արդյունքում ազատվել և Հայաստանի Հանրապետության կառավարությանն առընթեր պետական գույքի կառավարման վարչության տնօրինությանն է հանձնվել Հայաստանի Հանրապետության Գեղարքունիքի մարզի Գավառ քաղաքի «Գավառի բժշկական կենտրոն» ՓԲԸ-ի 6762 քառ.մետր ընդհանուր մակերեսով անշարժ գույքը, որի նկատմամբ գրանցվել է Հայաստանի Հանրապետության սեփականության իրավունքը: 

	
	Ընթացիկ իրավիճակը և խնդիրները

	
	Հայաստանի Հանրապետության արտակարգ իրավիճակների նախարարության Գեղարքունիքի մարզային փրկարարական վարչությունը, մարզային փրկարարական ջոկատը, Գավառի հրշեջ փրկարարական ջոկատը, Գեղարքունիքի հրդեհային և տեխնիկական անվտանգության մարզային տեսչությունը, Հիդրոմետ ծառայության, Տեխնիկական անվտանգության կենտրոնի և այլ ծառայությունների մարզային ստորաբաժանումները  տեղակայված են մարզի ու Գավառ քաղաքի տարբեր վայրերում գտնվող շենքերում, որոնք կապիտալ վերանորոգման կարիք ունեն;

Այդ շենքերը ներկայումս չեն ապահովում աշխատանքային նվազագույն պայմանները. կապիտալ վերանորոգման համար ոչ միայն աննպատակահարմար է ֆինանսական միջոցների ներդրում կատարել, այլև պետական բյուջեի ներկա սուղ պայմաններում նման հնարավորություն  չկա:

	
	Բնագավառում իրականացվող քաղաքականությունը

	
	Նպատակահարմար է Հայաստանի Հանրապետության արտակարգ իրավիճակների նախարարության մարզային ստորաբաժանումները տեղակայել մեկ վայրում, նվազեցնել ստորաբաժանումների, շենքերի պահպանման, կոմունալ և այլ ծախսերը, ծառայողների համար ապահովել անհրաժեշտ աշխատանքային պայմաններ:

	
	Կարգավորման նպատակը  և բնույթը

	
	Նախագծով Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինության` Հայաստանի Հանրապետության Գեղարքունիքի մարզի Գավառ քաղաքի Նալբանդյան 162 հասցեում գտնվող <<Գավառ բժշկական կենտրոն>> փակ բաժնետիրական ընկերության նախկին 6762 քառ.մետր ընդհանուր մակերեսով շենքը, որը չի օգտագործվում, հետ է վերցվում և ամրացվում է «Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկին:

	
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	
	Ակնկալվող արդյունքը

	
	Նախագծի ընդունման արդյունքում`

-կվերանա Հայաստանի Հանրապետության արտակարգ իրավիճակների նախարարության Հայաստանի Հանրապետության Գեղարքունիքի մարզի Գավառ քաղաքում և Գավառ քաղաքի շրջակայքում տեղակայված ստորաբաժանումների շենքերի կապիտալ վերանորոգման համար Հայաստանի Հանրապետության պետական բյուջեից ծախսերի կատարման անհրաժեշտությունը. 

- ծառայողների համար կապահովվի անհրաժեշտ աշխատանքային պայմաններ.
- մեկ շենքում տեղակայվելու արդյունքում կնվազեցվեն ստորաբաժանումների, շենքերի պահպանման, կոմունալ և այլ ծախսերը.
- Հայաստանի Հանրապետության արտակարգ իրավիճակների նախարարության Հայաստանի Հանրապետության Գեղարքունիքի մարզի Գավառ քաղաքում և Գավառ քաղաքի շրջակայքում տեղակայված ստորաբաժանումները կտեղափոխվեն մեկ շենք` կբարձրացվի ստորաբաժանումների կառավարելիությունը: 

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	
	Նախագծի ընդունմամբ Հայաստանի Հանրապետության այլ իրավական ակտերի ընդունման կամ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 

	Միջազգային պայմանագրերով ստանձնած պարտավորությունների հետ համապատասխանությունը


	
	Սույն նախագծի ընդունումը համապատասխանում է ստանձնած պարտավորություններին:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը


	
	Սույն նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում չի առաջացնում:

